
Grību mets 

Mama sakydava nu sena 

„Atsėminkėt, vakā mona, 

Je šiaurės viejo perkūns sobildies, 

Tou rodėni gera grībā ožderies“. 

Pabėrė gaidelē ligo gintars pajūrie, 

Sosėbiegosės ėr vėštelės i būrieli, 

Raudonėkā, kāp napaleuona kareivē – 

Keporės rausvas, baltas kelnės. 

Marguoms koskeliems apsėguobė pėinelės, 

Eiliems ėšsėrėkiavosės rodas goutelės, 

Pagal tāka gelsvė lepšiokā, 

Pasiotpolkė šuok ėlgakuojē baltėkā. 

Voje da pamatītė pavīks, 

Kor po eglė sied baravīks... 

Džiaugsmos šėrdi švelnē gluosta, – 

Pagatavs kazuoka šuoktė. 

 


